
ᐊᖓᔪᖅᑲᐅᑎᑦ ᑲᑎᒪᔪᑦ ᐃᓄᐃᑦ ᐅᖃᐅᓯᖓᓄᑦ ᐃᒃᐱᐊᕐᔪᒃ

ᑲᑎᒪᓂᕐᒧᑦ ᑐᕌᒐᕆᔭᐅᔪᑦ

 ᓄᓇᕗᒻᒥ ᐊᖓᔪᖅᑲᐅᑎᑦ ᐊᔾᔨᒌᖕᓂᒃ ᐱᓕᕆᐊᖃᕐᓂᐊᕐᓗᑎᒃ ᐱᒋᐊᖅᑎᑕᐅᓂᐊᕐᓗᑎᒡᓗ ᐃᓄᐃᑦ ᐅᖃᐅᓯᖓᑕ

ᓴᐳᒻᒥᔭᐅᓂᖓᓄᑦ ᐱᖁᔭᕐᒥᒃ;

 ᓇᓗᓇᐃᖅᓯᓗᑎᒃ ᑲᑎᒪᔭᖅᑐᖅᓯᒪᔪᑦ ᐱᓕᕆᓂᕆᓂᐊᖅᑕᖏᓐᓂᒃ ᑲᑎᒪᓂᐅᖃᑦᑕᓛᖅᑐᓂᒃ ᐅᖃᐅᓯᓕᕆᓂᕐᒧᑦ,

ᐊᓯᖏᓐᓄᓪᓗ ᐱᓕᕆᐊᖑᓂᐊᖅᑐᓄᑦ;

 ᐅᖃᐅᓯᖃᕐᓗᑎᒃ ᐊᔾᔨᒌᓂᒃ ᐱᓕᕆᐊᖑᔪᒃᓴᓂᒃ ᑐᑭᓯᔭᐅᕚᓪᓕᖅᑎᓐᓂᐊᕐᓗᒋᑦ ᐃᒃᐱᒋᔭᐅᓕᖅᐹᓪᓕᕐᓗᑎᒡᓗ ᐃᓄᐃᑦ

ᐅᖃᐅᓯᖓ ᐱᔨᓐᓇᐅᑎᖏᓪᓗ.

ᐊᖓᔪᖅᑲᐅᑎᑦ ᓄᓇᕗᒻᒥ

ᓯᕗᓕᖅᑎ ᐄᕙ ᐋᕆᐊᒃ

ᒥᓂᔅᑕ ᓗᐃ ᑕᐹᕐᔪᒃ, ᐅᖃᐅᓯᕐᓄᓪᓗ,

ᐃᓕᓐᓂᐊᕐᓂᕐᒧᓪᓗ, ᓄᓇᖃᖅᑳᓯᒪᔪᓄᓪᓗ.

ᕋᓐ ᐃᓕᐊᐅᑦ, ᒪᓕᒐᓕᐅᖅᑎ ᖁᑦᑎᒃᑐᕐᒧᑦ

ᐊᓕᓯᓇ ᑯᑉᓗ, ᑲᒥᓴᓇ ᐅᖃᐅᓯᓕᕆᓂᕐᒧᑦ

ᕇᒪᓐ ᓂᖏᐅᑦᓯᐊᖅ, ᐊᖓᔪᖅᑳᑉ ᑐᒡᓕᖓ,

ᓄᓇᕗᑦ ᑐᙵᕕᒃ

ᔪᓯ ᑯᓱᒐᖅ, ᐊᖓᔪᖅᑳᖅ, ᐃᓄᐃᑦ

ᑲᑐᔾᔨᖃᑎᒌᖏᑦ ᑭᕙᓪᓕᕐᒥ

ᔫ ᐊᑦᑕᒍᑦᑖᓗᒃ, ᑭᓇᐅᔭᓕᕆᔨ, ᐃᓄᐃᑦ

ᑲᑐᔾᔨᖃᑎᒌᖏᑦ ᕿᑭᖅᑕᓂ

ᔪᓕᐊ ᐅᒋᓇᖅ, ᐃᓄᐃᑦ ᑲᑐᔾᔨᖃᑎᒌᖏᑦ

ᕿᑎᕐᒥᐅᓂ

ᓯᕗᒻᒧᒃᐸᓪᓕᐊᑎᑦᑎᓂᖅ ᐅᑕᖅᑭᔭᐅᓯᒪᔪᑐᖃᕐᒥᒃ

 ᐊᕐᕌᒍᑦ 30 ᐅᖓᑎᖏᓐᓃᓕᖅᑐᖅ ᐃᓄᐃᑦ ᓄᓇᕗᒻᒥ ᐱᓕᕆᐊᖃᕋᓱᓕᓚᐅᖅᓯᒪᔪᑦ ᐃᓱᒪᒋᓯᒪᔭᑐᕋᕐᒥᖕᓂᒃ ᓇᖕᒥᓂᖅ

ᒐᕙᒪᖃᓕᕐᓂᕐᒥᒃ. ᐊᕐᕌᒍᓂ ᐊᒥᓱᓂ ᑲᑎᒪᑎᑦᑎᖃᑦᑕᓚᐅᖅᖢᑎᒃ, ᖃᐅᔨᓴᖃᑦᑕᓚᐅᖅᑦᖢᑎᒃ

ᐋᖅᑭᒃᓱᐃᖃᑦᑕᖅᖢᑎᒡᓗ ᓄᓇᕗᑖᓚᐅᖅᑎᓪᓗᒋᑦ, ᓄᑖᖅ ᐱᖁᔭᖅ ᑲᔪᓯᑎᑕᐅᓚᐅᖅᑐᖅ 2008-ᒥ

ᓴᐳᒻᒥᑦᑎᓂᐊᕐᓗᓂ ᖁᕝᕙᖅᓴᐃᓂᐊᕐᓗᓂᓗ ᐅᖃᐅᓯᕐᒥᒃ.

 ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᑲᔪᓯᑎᑕᐅᓚᐅᖅᑐᖅ ᓄᓇᕗᑦ ᒐᕙᒪᖓᓐᓄᑦ ᔫᓂ 2008-ᒥ. ᒐᕙᒪᑐᖃᒃᑯᓐᓄᑦ

ᐱᓖᕋᓄᔭᕆᐊᖃᕐᓂᖓᓄᑦ, ᓇᒃᓯᐅᑎᔭᐅᓯᒪᓕᖅᑐᖅ.

 ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ ᑲᔪᓯᑎᑕᐅᓚᐅᖅᑐᖅ ᓄᓇᕗᑦ ᒪᓕᒐᓕᐅᕐᕕᖓᓄᑦ ᓯᑎᐱᕆ 18,

2008-ᖑᑎᓪᓗᒍ ᐱᖁᔭᙳᖅᑎᑕᐅᓪᓗᓂᓗ. ᒫᓐᓇ ᐃᓄᐃᑦ ᐅᖃᐅᓯᖓᓐᓂᒃ ᖁᕝᕙᖅᓴᐃᓂᖅ ᐸᕐᓇᐅᑕᐅᔪᓪᓗ

ᐱᒋᐊᖅᑎᑕᐅᓯᒪᓕᖅᑐᑦ.

 ᐅᖃᐅᓯᕐᓄᑦ ᒥᓂᔅᑕᐅᔪᖅ ᒫᓐᓇ ᐸᕐᓇᐅᑎᓕᐅᖅᓯᒪᓕᖅᑐᖅ ᐱᓕᕆᐊᒃᓴᐅᓂᐊᖅᑐᓂᒃ ᒐᕙᒪᒃᑯᓐᓂᓗ

ᐊᑐᖅᑕᐅᔭᕆᐊᖃᕐᓂᐊᖅᑐᓂᒃ ᐊᑯᑎᓕᕿᑦᑎᓂᐊᕐᓗᓂ ᓄᓇᕗᑦ ᐅᖃᐅᓯᕐᒧᑦ ᐱᖁᔭᖏᓐᓂᒃ..

 ᐅᖃᐅᓯᕐᓄᑦ ᒥᓂᔅᑕᐅᔪᖅ ᓄᓇᓕᖃᑎᒌᖕᓂᒃ ᑲᑎᒪᑎᑦᑎᖃᑦᑕᓛᖅᑐᖅ ᐅᖃᐅᓯᓕᕆᓂᕐᒧᓪᓗ ᑲᑎᒪᓗᑎᒃ

2009-ᒥ, ᐊᓯᖏᓐᓂᒡᓗ ᑲᑎᒪᑎᑦᑎᕙᒡᓗᓂ, ᐃᓄᖕᓂᓪᓗ ᑐᓴᕐᕕᒋᔭᖃᕋᓱᒡᓗᓂ ᖃᓄᖅ ᐱᖁᔭᕐᒦᑦᑐᑦ

ᐊᑐᓕᖅᑎᓐᓂᐊᕐᒪᖔᑕ.


